
1. ՀՀ ֆինանսների նախարարություն
	23.07.2021թ.

	
	N 01/8-1/11793-2021

	 Ձեր 13.07.2021թ. N 01/9807-2021 գրությամբ ներկայացված «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ 2021թ․ պետական բյուջեում ընդգրկված 1026. ծրագրի 11001. Սննդամթերքի լաբորատոր փորձաքննություններ միջոցառման ծախսերը ավելացնել 20,634.4 հազ. դրամով նշված ծրագրի 11003. Կենդանական ծագման մթերքում մնացորդային նյութերի հսկողության մոնիթորինգ միջոցառմամբ նախատեսված ֆինանսական միջոցներից վերաբաշխում կատարելու միջոցով։ Սակայն չեն ներկայացվել վերաբաշխվող գումարի  հաշվարկ-հիմնավորումները։ 

Հարկ է նշել, որ Նախագծի հիմնավորման համաձայն՝ Նախագծի ընդունումը պայմանավորված է այն հանգամանքով, որ 2021թ. 1-ին կիսամյակում անհրաժեշտություն է առաջացել թվով 56 տնտեսավարող սուբյեկտի մոտ Տեսչական մարմնի կողմից իրականացնել ոչ պլանային ստուգումներ, որի արդյունքում փորձաքննվել է 340 նմուշ` տարեկան նախատեսված 347 նմուշի դիմաց: Արդյունքում նախատեսվում է 2-րդ կիսամյակի ընթացքում Տեսչական մարմնի կողմից իրականացնել ևս 694 ստուգում՝  358 նմուշի փորձաքննություն: 
Ընդ որում, նշված քանակով նմուշների փորձաքննությունն իրականացնելու նպատակով նախատեսվում է 11003. Կենդանական ծագման մթերքում մնացորդային նյութերի հսկողության մոնիթորինգ միջոցառման արդյունքային ցուցանիշները (կաթի մեջ մնացորդային նյութերի լաբորատոր հսկողության նպատակով փորձարկման ենթակա նմուշների և իրականացվող հետազոտությունների քանակը) նվազեցնել համապատասխանաբար 211-ով և 707-ով: Այս կապակցությամբ հարկ է նշել, որ չեն ներկայացվել պարզաբանումներ 1-ին կիսամյակում սահմանված քանակից ավել թվով (ևս 56 տնտեսավարող սուբյեկտների մոտ) ստուգումների իրականացման, ինչպես նաև 11003. Կենդանական ծագման մթերքում մնացորդային նյութերի հսկողության մոնիթորինգ միջոցառման նվազեցվող ցուցանիշների ոչ առաջնահերթության և անհրաժեշտության, նվազեցման (տարեկան ճշտված չափաքանակի շուրջ 20%-ը) դեպքում միջոցառման արդյունավետության և կատարողականի ապահովման վերաբերյալ:













Միաժամանակ Նախագծի վերաբերյալ խմբագրական առումով հայտնում ենք, որ Նախագծի 4-րդ հավելվածում հիմնավորման կարիք ունի 1026. ծրագրի 11003. միջոցառման նվազեցվող արդյունքային ցուցանիշներն ինն ամսում տարեկան ցուցանիշի համեմատ ավել նախատեսելու հանգամանքը` նվազեցվող ծախսերն ինն ամսում և տարեկան կտրվածքով հավասարաչափ նախատեսելու պարագայում:
	






Ընդունվել է: Հիմնավորման մեջ ներառվել են հաշվարկ-հիմնավորումները:





Ընդունվել է: 
Տրվել է պարզաբանում. վերջին ամիսների ընթացքում հանրապետությունում կտրուկ աճել է սննդային գործոնով պայմանավորված թունավորումների դեպքերը, որոնց պատճառները և հետագծելիությունը պարզելու համար անհրաժեշտ է իրականացնել լրացուցիչ լաբորատոր հետազություններ։

Ընդունվել է: 
Տրվել է պարզաբանում. նշված միջոցառման նպատակն է մնացորդային նյութերի հսկողություն իրականացնել ձկան, մեղրի, մսի և կաթի մեջ, որը կբացահայտի և կհավաստի, որ նշված կենդանական ծագում ունեցող մթերքները պարունակում են կամ չեն պարունակում արգելված նյութեր կամ հայտնաբերված նյութերի պարունակությունը չի գերազանցում Հայաստանի Հանրապետության օրենսդրությամբ սահմանված առավելագույն թույլատրելի մնացորդային քանակների սահմանաչափերը, որն իր հերթին հնարավորություն կընձեռի վերոնշյալ արտադրանքը ԵՄ արտահանելու համար: Սակայն ի տարբերություն ձկան և մեղրի մեջ մնացորդային նյութերի հսկողության մոնիթորինգի, կենդանական ծագման այլ մթերքների համար ԵՄ-ի համապատասխան լիազոր մարմնի հետ չկա հստակ պայմանավորվածություն նմուշների քանակի և ցուցանիշների վերաբերյալ: Հետևապես, կենդանական ծագման այլ մթերքներում մնացորդային նյութերի հսկողության հիմական նպատակն է՝ բացահայտել խնդիրները և հնարավորինս շտկել դրանք մինչև ԵՄ արտահանման ուղղությամբ ԵՄ-ի համապատասխան լիազոր մարմնի հետ վերջնական բանակցային փուլի մեկնարկը: Ուստի նշված միջոցառման նմուշների և դրանից հետևող հետազոտությունների քանակների նվազեցումը բացասական չի անրադառնա նշված միջոցառման արդյունավետության ու վերջնական արդյունքի վրա: 

Ընդունվել է: Հավելվածը խմբագրվել է:



